
MØTEINNKALLING.

Utval:
Planutval


Møtestad:
KOMMUNEHUSET, STOREBØ


Møtedato:
24.04.2007
Kl: 15.15

Eventuelt forfall skal meldast til tlf. 55 08 10 00 Offentleg servicekontor

Varamedlemar møter berre etter nærare innkalling frå administrasjonen.

Møte er ope for tilhøyrarar. 

Saksdokument er lagde ut til offentleg gjennomsyn på Offentleg servicekontor

Tillegg SAKLISTE.

Saksnr.
Arkivsaksnr.




Tittel.

0055/07
03/00621




SENTRUMSPLANEN - STOREBØ, ENDRING AV REGULERINGSPLAN ENDRING FRÅ OFFENTLEG BYGG TIL NÆRINGSFØREMÅL

0056/07
04/00373




REGULERINGSPLAN GRÅSIDALEN 

0057/07
06/01114




GNR. 35 BNR. 62,63,64 TROLAND. KLAGE PÅ POLITISK VEDTAK SAK 0037/07 

Storebø, 20.04.2007

​​​​​​​​​​​​​​​​​​__________________________

Helge Andre Njåstad

Leiar

SAKSFRAMLEGG.

Sakshandsamar: 
Bjørn Wefring
Arkiv: L10  

Arkivsaksnr.:
03/00621



SENTRUMSPLANEN - STOREBØ, ENDRING AV REGULERINGSPLAN

ENDRING FRÅ OFFENTLEG BYGG TIL NÆRINGSFØREMÅL

Saksnr :
Utval:
Møtedato.

0050/03
Planutval
08.05.2003

0047/04
Planutval
28.04.2004

0017/05
Planutval
01.03.2005

0026/05
Kommunestyret
15.03.2005

0055/07
Planutval
24.04.2007

Rådmannen si tilråding:

Det faste utvalet for plansaker godkjenner i medhald av plan og bygningslova § 27-1.1, at det vert utarbeidd framlegg til endring av reguleringsplanen for Storebø sentrum. Endringa gjeld område for offentleg bygg på tomta til Gamle Prestebustaden. Planutvalet rår til at søkjar legg fram forslag om endring til forretning og kontor. 

Plikta til kunngjøring og underretning kviler   på den som lar utarbeide endringsframlegg.

Saksdok :

1. Søknad frå Statskog dt. 17.04.07 om endring av reguleringsplanen for Storebø sentrum, Sentrumsplanen. 

2. Utsnitt frå reguleringsplanen.  
Bakgrunn:

Statskog ønskjer å avhende eigedomen gnr. 43, bnr. 030 der Gamle Prestebustaden står og vil i samband med det, endre føremålet for eigedomen frå offentleg bygg til bustad og forretning.   
Vurdering:

Rådmannen meiner at ei endring frå offentleg bygg til forretning/kontor er uproblematisk. Søkjar ber også om endring til bustadføremål. Dette meiner rådmannen er uheldig då det  frå folk i nabolaget er gjeve uttrykk for at det er støy   frå industri i nabolaget. Etablering av bustader på denne tomta vil også verta påvirka av denne støyen. Forretning og kontor synast å vera dei mest eigna føremåla og rår til at dette vert ført  vidare i planprosessen.

SAKSFRAMLEGG.

Sakshandsamar: 
Eivind Suphammer
Arkiv: L12  

Arkivsaksnr.:
04/00373



REGULERINGSPLAN GRÅSIDALEN

Saksnr :
Utval:
Møtedato.

0046/04
Planutval
28.04.2004

0056/07
Planutval
24.04.2007

Rådmannen si tilråding:

I. 
Det faste utvalet for plansaker har vurdert søknaden om dispensasjon, motteke 16.04.07 frå  J.Tufteland AS. 

Det faste utvalet for plansaker omgjer søknad om dispensasjon til søknad om reguleringsendring – endring av føresegna til reguleringsplanen.

Grunngjeving: endring frå 4 til 5 etasjer er ein vesenleg endring.

II.
Det faste utvalet for plansaker godkjenner i medhald av plan og bygningslova § 27-1.1 at det vert utarbeidd framlegg til endring av reguleringsføresegn for Gråsidalen. 

Plikta til kunngjøring og underretning etter §§ 27-1.1 og 33 kviler på den som lar utarbeide reguleringsendringa.

Saksdok :

1. Søknad om dispensasjon frå føresegna, motteke 16.04.07. 

2. 4 stk fasadeteikningar, motteke 16.04.07

Bakgrunn:

J.Tufteland AS søkjer på vegne av Prestaneset AS om dispensasjon frå føresegna til reguleringsplanen for Gråsidalen. Endringa er ei auke i etasjetallet frå 4 til 5 etasjer.

Planavdelinga og byggesak i kommunen har hatt møte vedkomande dispensasjonsøknaden og finn at endring frå 4 til 5 etasjer, må handsamast som ein reguleringsendring – endring av føresegna til reguleringsplanen.

Vurdering:

Med bakgrunn i ovanforståande vurderer Austevoll kommune endring av etasjetallet som ei reguleringsendring.

Antallet etasjer bør takast bort i føresegna, etasjer nyttast helst i samband med brannklasse og krav om heis.

Høgda på bustadblokkene bør definerast som høgde i meter/ cotehøgd, jf teknisk føresegn, samt veiledning til denne.

Den som lar utarbeide reguleringsendringa varslar naboar som vert berørt av endringa også i forhold til cotehøgd på gesims.

Framlegg til endring av reguleringsføresegn for Gråsidalen sendast til Austvoll kommune snarast.

Endring av føresegna til  reguleringsplanen skal høyrast med fylkeskommunen og statlege fagmyndigheiter før vedtak om endringa vert fatta. Administrasjonen i kommunen gjennomfører slik høyring.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 35/0062 

Arkivsaksnr.:
06/01114



GNR. 35 BNR. 62,63,64 TROLAND. KLAGE PÅ POLITISK VEDTAK SAK 0037/07

Saksnr :
Utval:
Møtedato.

0491/06
Planutval
20.10.2006

0142/06
Planutval
21.11.2006

0037/07
Planutval
13.03.2007

0057/07
Planutval
24.04.2007

Rådmannen si tilråding:

Det faste utval for plansaker har vurdert saka i Pollen på nytt. 

Planutvalet tek ut punkt 1 i vedtak gjort i Planutvalet den 13.03.07, sak 0037/07.

Planutvalet finn ikkje klagar sin tilbaketrekking av merknader/klager av tiltak gjort og/eller planlagt i Pollen skulle tilseie ei endring av vedtaket og held   fast på at punkt 2 i vedtak gjort i møte den 13.03.07 sak 0037/07 blir oppretthalde.

  
Saksdok :

Brev frå klagar der han trekkjer alle sine merknader/klager med vedlegg motteke 04.04.07

Vedtak sak 0037/07 m/saksframlegg/-protokoll datert 15.03.07

  
Bakgrunn:

Klagar,  som er ein av grunneigarane i Pollen i Torangsvåg,  skriv i brev til kommunen datert 02.04.07 at han i medhald av eit rettsforlik trekkjer tilbake alle klager/merknader som omfattar tiltak i Pollen på gnr. 35 p.a. bnr. 46, (bnr. 62, 63 og 64).

Det faste utval for plansaker fatta følgjande vedtak i møte i Planutvalet den 13.03.07 i sak 0037/07:

Sitat:

Planutvalet tek klaga frå Harald Kristiansen til fylgje.

Planutvalet ber om at det vert utarbeidd reguleringsplan for området.

Sitat slutt.

Planutvalet har vurdert og konkludert med at utarbeiding av reguleringsplan vil gi utviklinga i naustområda ein meir heilhetleg utbygging innanfor dei rammer som er lagt inn i ein plan.

På bakgrunn av at klagar no trekkjer tilbake alle sine merknader/klager blir saka lagt fram for planutvalet på nytt.

Planutvalet må vurdere om dei på bakgrunn av nye opplysningar i saka held fast på kravet om at det må utarbeidast reguleringsplan før arbeid kan starte opp. 

Det er vedtak gjort i møte i planutvalet den 13.03.07 sak 0037/07 som er gjeldande. Vedtaket er i samsvar med den tilrådinga adminstrasjonen gjorde i delegert vedtak sak PLA 0491/06 den 20.10.06.

Vurdering:

Det faste utval for plansaker har vurdert saka på nytt.

Adminstrasjonen tilrår at planutvalet tek ut punkt 1 i vedtak gjort i Planutvalet den 13.03.07, sak 0037/07.

Planutvalet finn ikkje klagar sin tilbaketrekking av merknader/klager av tiltak gjort og/eller planlagt i Pollen skulle tilseie ei endring av vedtaket og held   fast på at punkt 2 i vedtak gjort i møte den 13.03.07 sak 0037/07 blir oppretthalde.

